
הָיְתָה עָלַי יַד־יְהֹוָה, וַיּוֹצִיאֵנִי בְּרוּחַ יְהֹוָה, וַיְנִיחֵנִי בְּתוֹ הַבִּקְעָה, וְהִיא מְלֵאָה עֲצָמוֹת: א 

וְהֶעֱבִירַני עֲלֵיהֶם סָבִיב סָבִיב וְהִנֵּה רַבּוֹת מְאֹד עַל־פְּנֵי הַבּקְעָה, וְהנֵּה יְבֵשׁוֹת מְאֹד: ב 

וַיֹּאמֶר אֵלַי בֶּן־אָדָם הֲתִחְיֶינָה הָעֲצָמוֹת הָאֵלֶּה וָאֹמַר אֲדנָֹי יֱהוִֹה אַתָּה יָדָעְתָּ: ג 

וַיֹּאמֶר אֵלַי הִנָּבֵא עַל־הָעֲצָמוֹת הָאֵלֶּה וְאָמַרְתָּ אֲלֵיהֶם הָעֲצָמוֹת הַיְבֵשׁוֹת שִׁמְעוּ דְּבַר־יְהֹוָה: ד 

כֹּה אָמַר אֲדנָֹי יֱהוִֹה לָעֲצָמוֹת הָאֵלֶּה הִנֵּה אֲנִי מֵבִיא בָכֶם רוּחַ וִחְיִיתֶם: ה 

וְנָתַתִּי עֲלֵיכֶם גִּידִים וְהַעֲלֵתִי עֲלֵיכֶם בָּשָׂר וְקָרַמְתִּי עֲלֵיכֶם עוֹר וְנָתַתִּי בָכֶם רוּחַ וִחְיִיתֶם ו 
וִידַעְתֶּם כִּי־אֲנִי יְהוָֹה:  

וְנִבֵּאתִי כַּאַשֶׁר צֻוֵּיתִי וַיְהִי־קוֹל כְּהִנָּבְאִי וְהִנֵּה־רַעַשׁ וַתִּקְרְבוּ עֲצָמוֹת עֶצֶם אֶל־עַצְמוֹ: ז 

וְרָאִיתִי וְהִנֵּה־עֲלֵיהֶם גִּדִים וּבָשָׂר עָלָה וַיִקְרַם עֲלֵיהֶם עוֹר מִלְמָעְלָה וְרוּחַ אֵין בָּהֶם: ח 

וַיֹאמֶר אֵלַי הִנָּבֵא אֶל הַרוּחַ הִנָּבֵא בֶן־אָדָם וְאָמַרְתָּ אֶל־הָרוּחַ כֹּה־אָמַר אֲדנָֹי יֱהוִֹה  ט 
מֵאַרְבַּע רוּחוֹת בֹּאִי הָרוּחַ וּפְחִי בַּהֲרוּגִים הָאֵלֶּה וְיִחְיוּ:  

וְהִנַּבֵּאתִי כַּאֲשֶׁר צִוָּנִי וַתָּבוֹא בָהֶם הָרוּחַ וַיִחְיוּ וַיַעַמְדוּ עַל־רַגְלֵיהֶם חַיִל גָּדוֹל מְאֹד מְאֹד: י 

וַיֹאמֶר אֵלַי בֶּן־אָדָם הָעֲצָמוֹת הָאֵלֶּה כָּל־בֵּית יִשְׂרָאֵל הֵמָּה הִנֵּה אֹמְרִים יָבְשׁוּ עַצְמוֹתֵינוּ  יא 
וְאָבְדָה תִקְוָתֵנוּ נִגְזַרְנוּ לָנוּ:  

לָכֵן הִנָּבֵא וְאָמַרְתָּ אֲלֵיהֶם כֹּה־אָמַר אֲדנָֹי יֱהוִֹה הִנֵּה אֲנִי פֹתֵחַ אֶת־קִבְרוֹתֵיכֶם וְהַעֲלֵיתִי יב 
אֶתְכֶם מִקִּבְרוֹתֵיכֶם עַמִּי וְהֵבֵאתִי אֶתְכֶם אֶל־אַדְמַת יִשְׂרָאֵל:  

וִידַעְתֶּם כִּי אֲנִי יְהוָֹה בְּפִתְחִי אֶת־קִבְרוֹתֵיכֶם וּבְהַעֲלוֹתִי אֶתְכֶם מִקִּבְרוֹתֵיכֶם עַמִּי: יג 

וְנָתַתִּי רוּחִי בָכֶם וִחְיִיתֶם וְהִנַּחְתִּי אֶתְכֶם עַל־אַדְמַתְכֶם וִידַעְתֶּם כִּי אֲנִי יְהוָֹה יד 
דִּבַּרְתִּי וְעָשִׂיתִי נְאֻם־יְהוָֹה:  

עֹשֵׂה שָׁמַיִם וָאָרֶץ: בְּרוּכִים אַתֶּם לַיהוָֹה    טו 

וְהָאָרֶץ נָתַן לִבְנֵי־אָדָם: הַשָּׁמַיִם שָׁמַיִם לַיהוָֹה   טז 

וְלאֹ כָּל־יֹרְדֵי דוּמָה: לאֹ הַמֵּתִים יְהַלְלוּ־יָהּ   יז 

מֵעַתָּה וְעַד־עוֹלָם וַאֲנַחְנוּ נְבָרֵ יָהּ    יח 
         הַלְלוּ־יָהּ:


